
Annotatsiya: Ushbu maqolada yengil dizartriya nutq nuqsoniga ega bo‘lgan maktabgacha yoshdagi bolalarning 
lug‘at boyligining o‘ziga xos xususiyatlari, lug‘at boyligini rivojlantirish usullari, korreksion-logopedik ish metodikalari va 
zamonaviy texnologiyalardan foydalanish yo‘llari bo‘yicha nazariy, amaliy tavsiyalar bayon qilingan bo‘lib, maqola ota-
onalar, logopedlar, pedagoglar, pedagogika oliy ta’lim muassasalari defektologiya va logopediya ixtisosligi talalabalari, 
soha malaka oshirish hamda qayta tayyorlov kursilari tinglovchilari uchun mo‘ljallangan.

Kalit so‘zlar: dizartriya, lug‘at boyligi, urg‘u, impressive, ekspressiv lug‘at, diagnostika, patologiya, logopedik tekshirish, 
bilish jarayonlari, nuqson, diksiya, intonatsiya, dispraksiya, fonematik idrok, leksik-semantik komponent.
Abstract: This article presents theoretical and practical recommendations regarding the specific features of the vocabu-
lary of preschool children with mild dysarthria, methods of developing their vocabulary, correctional-logopedic work tech-
niques, and the use of modern technologies. The article is intended for parents, speech therapists, educators, students 
specializing in defectology and speech therapy at higher pedagogical institutions, as well as participants of professional 
development and retraining courses in this field.

Key words: dysarthria, vocabulary, stress, impressive, expressive vocabulary, diagnostics, pathology, speech therapy 
examination, cognitive processes, defect, diction, intonation, dyspraxia, phonemic perception, lexical-semantic compo-
nent.
Аннотация: В данной статье представлены теоретические и практические рекомендации по особенностям сло-
варного запаса дошкольников с лёгкой формой дизартрии, методам развития их словарного запаса, методикам 
коррекционно-логопедической работы и способам использования современных технологий. Статья предназна-
чена для родителей, логопедов, педагогов, студентов педагогических вузов по направлениям дефектологии и 
логопедии, а также для слушателей курсов повышения квалификации и переподготовки специалистов данной 
сферы.

Ключевые слова: дизартрия, словарный запас, ударение, импрессивный, экспрессивный словарь, диагностика, 
патология, логопедическое обследование, познавательные процессы, дефект, дикция, интонация, диспраксия, 
фонематическое восприятие, лексико-семантический компонент.

KIRISH
Yengil dizartriya maktabgacha yoshdagi ko‘p uchraydigan nuqsonlardan hisoblanadi. Yengil dizartriya 

boshqa nuqsonlardan o‘ziga xos xususiyatlari bilan ajralib turadi. Yengil dizartriyali bolalarda buzilish faqat-
gina nutqqa ta’sir qilib qolmasdan bolaning aqliy funksiyalariga ham o‘z ta’sirini o‘tkazadi, bolalar so‘zlarni 
talaffuz qilishda, eslab qolishda, sinonim va antonimlarni farqlashda qiynaladilar. Yengil dizartriya - buzilishda 
o‘zini namoyon qiladigan nutq patologiyasi nutq funksionalligining fonetik va prosodik komponentlari buzilishi 

natijasida paydo bo‘ladi. Dizartriyaning yengil shakli ko‘pincha besh yildan keyin tashxis qilinadi. Nutq buzilishi 
namoyon bo‘lishida u murakkab dislaliyaga o‘xshaydi, asosiy farq dizartriya bilan og‘rigan bolalarda nevrologik 
simptomlarning mavjudligi hisoblanadi va shuning uchun dizartriyani tuzatishda kompleks mutaxassislarning 
yordami zarur hisoblanadi. Bolalarni tashxislashda nevropatolog bilan hamkorlik juda ham muhim. 

MAVZUGA OID ADABIYOTLAR SHARHI
Nutqiy tayyorgarlik muammosi bola rivojlanishining umumiy sharoitida doimo diqqat markazida bo‘lgan. 

Bolalarni rivojlantirish va o‘qitishning eng samarali dasturini ishlab chiqish va kelajakdagi bolalarining to‘laqonli 
ta’lim faoliyatini shakllantirish uning yechimiga bog‘liq.

Ko‘pgina tadqiqotchilar M.Montessori, K.D.Ushinskiy, L.S. Vigotskiy, L.A.Venger, T.A.Ladijenskaya, 
A.A.Lyublinskaya, D.Cheyni, ta’kidlashicha, nutq bilish jarayonlari shakllanish darajasining asosiy ko‘rsat-
kichi, muvaffaqiyatli o‘rganish, atrofdagi dunyoni bilish omilidir. Nutqiy tayyorgarlik darajasi bolaning mantiqiy 
fikrlashida, uning idrok etilayotgan narsani tushunishi va uni mantiqiy to‘g‘ri nutqda ifodalash qobiliyatida aks 
etadi. 

Dizartriyali bolalaring lug‘at boyligi, leksik va grammatik xususiyatlarini rivojlantirish muammolarini 
O‘zbekiston Respublikasida Mo‘minova.L.R, Ayupova.M.Yu va boshqa olimlar tomonidan samarali o‘rganilgan. 
Xususan, Mo‘minova.L.R, Ayupova.M.Yu “Bolalarda dizartriya nutq kamchiligini bartaraf etish texnologiyasi” kito-
bida dizartriyali bolalar nutqini fonetik-fonematik, leksik-grammatik xususiyatlarini ochib berish va rivojlantirish-
ning nazariy va amaliy jihatlarini ochib berilgan. Dizartriyaning yengil darajasi kuzatiladigan katta maktabgacha 
yoshdagi bolalar nutqining lug‘at boyligi va leksik jihatini tekshirish dasturini ishlab chiqish uchun Z.M.Ahme-
dova, M.Yu.Ayupova, M.P.Hamidovaning, “Logopedik o‘yin” kitobi, A.B.Mamatovaning imkoniyati cheklangan 
bolalar nutqini folklor vositasida rivojlantirishga oid ilmiy tadqiqotlari, O‘zbekiston Respublikasi sportni rivojlan-
tirish vazirligi tomonidan ishlab chiqilgan “Maktabgacha ta’lim tashkilotlarida o‘tkaziladigan harakatli o‘yinlar” 
kitobi va G.V. Chirkina, E.M.Mastyukova, T.B.Filicheva, L.S.Volkova, E.F.Arxipova, I.A.Filatova. I.L.Belyakova, 
N.N.Voloskova, R. A. Belova-David, G. V. Gurovets, S.I. Maevskaya, R.I.Martynova, L.V.Melexova, L.V.Lopa-
tina, O.V.Pravdina kabi bir qator soha olimlari o‘z ilmiy tadqiqotlarida dizartriyaning yengil darajasi bo‘lgan 
bolalarda lug‘at boyligining kambag‘alligi, nutqning fonetik tomonining buzilishi, nutqning leksik va grammatik 
tuzilishining rivojlanmaganligini aniqlab bergan.

Yengil dizartriya diagnostikasi va tuzatish ishlari usullari hali yetarlicha rivojlanmagan. G.G. Gutsman, 
O.V.  Pravdina, L.V. Melexova, O.A. Tokareva, I.I.anchenko, R.I.Martinova asarlarida dizartriya nutq buzi
lishlarining simptomatologiyasiva diagnostika qilish masalalarini o‘rganganlar. Mualliflarning qayd etishla-
richa, namoyon bo‘lishiga ko‘ra dizartriyaning yengil shakli murakkab dislaliyaga o‘xshaydi. L.V.Lopatina, 
N.V.Serebryakova, E.Ya. Sizova, E.K.Makarova va E.F. Sobotovich kabi olimlar o‘zlarining asarlarida dizartrik 
bolalarning differensial diagnostikasi masalalarini tadqiq etdi. Yuqoridagi olimlar maktabgacha yoshdagi bolalar 
guruhlarida o‘qitish va logopediya ishlarini tashkil etish bo‘yicha ilmiy ishlar olib borganlar. Bugungi kunda ham 
yengil dizartriyaning differensial diagnostikasi muammolari va dizartrik bolalarda logopedik yordamni tashkil 
qilish dolzarbligicha qolmoqdan. Yengil dizartriyaning keng tarqalganligini hisobga olgan holda hozirda ham 
ilmiy ishlar davom ettirilmoqda.

TADQIQOT METODOLOGIYASI
Yengil dizartriyali bolalar lug‘at boyligini logopedik tekshirish va rivojlantirish jarayonida o‘yinlar muhim 

ahamiyat kasb etishi yuqoridagi olimlar qarashlarida o‘z ifodasini topgan. O‘yinlar dizartriyali bolaning nafaqat 
lug‘at boyligini oshirish, balki kommunikativ qobiliyatlarni yaxshilash va praksis buzilishlarini bartaraf etishga 
ham keng imkoniyat beradi. Lug‘at boyigini rivojlantirishda o‘yinlarning zamonaviy texnologiyalari va komputer 
vositalari ishtirokida olib borish bolalar qiziqishni yanada oshiradi va o‘zlashtirish jarayonini tezlashtiradi. Shu 
kabi o‘yinlar sirasiga “Noto‘g‘ri qismni top” o‘yinini misol qilib olishimiz mumkin. Bu o‘yinda bolaga turli rasmlar 
ko‘rsatiladi va rasmda bazi bo‘laklar noto‘g‘ri qo‘yilgan bo‘ladi. Masalan, bolaga o‘g‘il bolanining rasmi ko‘rsa-
tiladi, biroq o‘g‘il bolaning oyoq kiyimi, yoki sumkasi qiz bolanikiga almashtirib qo‘yilgan bo‘ladi. Bola rasmga 
qarab, bu oyoq kiyim qiz bolalarniki ekanligini va o‘g‘il bolalar qanday oyoq kiyim kiyishi kerakligini aytishi kerak. 
Bola xatoni to‘g‘ri topsa ustozi yordamida komputerda xatoni to‘g‘irlashi mumkin, ya’ni ekrandagi qiz bolalar 
oyoq kiyimini o‘g‘il bolalar oyoq kiyimi bilan almashtirishi mumkin. 

TAHLIL VA NATIJALAR
Lug‘at boyligini rivojlantirish - bu bolalarda nafaqat muloqot ko‘nikmalarini shakllantirish, balki ularda 

mantiqiy fikrlashni rivojlantirish bilan ham bog‘liq jarayon hisoblanadi. Bolalarda lug‘at boyligini rivojlantirish 
uchun maxsus sharoitlardan tashqari uyda, ota-ona vositasida ham rivojlantiruvchi o‘yinlar tashkil qilish muhim 

sanaladi. Bu jarayon uchun ham bir qancha metodik o‘yinlardan foydalanishimiz mumkin. “Qiziqarli hayvonot 
bog‘i” nomli ilova o‘yini bunga misol bo‘la oladi. O‘yin jarayonida bolaga komputer ilovasi orqali turli animat-
sion rasmlar ko‘rsatiladi, oddiy o‘yinlardan farqli ravishda animatsiyalar harakatlanadi va ovoz chiqaradi. Bola 
hayvonlarni harakatlari, ovozini takrorlash bilan eslab qolganda ish jarayoni samaraliroq bo‘ladi. Ma’lumki, 
yengil dizartriyali bolalarda eslab qolishning qiyinligi hisobiga bolalar hayvonlar nomini eslab qolishda, ularni 
yovvoyi va uy hayvoniga ajratishda qiynaladilar. Harakat va ovoz uyg‘unligiga o‘rgatish bolada ham lug‘at 
boyligini rivojlantirishda, ham praksisni rivojlanishiga ijobiy ta’sir ko‘rsatadi. “Gap tuzuvchi sehrgar” ilova o‘yini 
orqali bola ekrandagi turli rasmlarni umumlashtirish orqali ulardan gap tuzadi, masalan ekranda qush va osmon 
rasmi ko‘rsatilsa, bola “qush osmonda uchadi” deb gap tuzishi mumkin. Bu orqali bolada bog‘langan nutqini, 
ekspressiv lug‘atni rivojlantirish mumkin.

Dizartriya nutq nuqsoniga ega bo‘lgan bolalarning lug‘at boyligini rivojlantirishda zamonaviy texnologi-
yalar sifatida yuqoridagi kabi turli ilovalardan foydalanishimiz mumkin. Ularning muhim ahamiyati shundaki, 
ushbu ilovalardan ota-onalar ham uy sharoitida bemalol foydalanib farzandlarining lug‘at boyligini rivojlanti
rishi va ulardagi rivojlanish jarayonini nazorat qilib boorish imkoniyati mavjud. Quyidagi ilovalardan foydalanish 
maqsadga muvofiq:

1.	 “Bebbo” ilovasi – bu ilova bolalarning nutqiy va aqliy rivojlanishiga yordam beruvchi turli xil o‘yin 
mashg‘ulotlari va mashqlar jamlanmasi;

2.	 “Noodle words” ilovasi – bu ilovada so‘zlar animatsion qahramonlar ko‘rinishida jonlanadi. 2-7 yoshli 
bolalar uchun mo‘ljallangan ushbu ilova bolalarning vizual idrokini hamda lug‘at boyligini oshirishga yordam 
beradi; 

3.	 “Speech Therapy for kids” ilovasi – bu ilova 1-8 yoshli bolalar uchun mo‘ljallangan bo‘lib, o‘zida turli 
artikulatsion vat til mashqlarinihamda animatsion rasmlarni o‘z ichiga olgan.

XULOSA VA TAKLIFLAR
Dizartriyali bolalarning lug‘at boyligini rivojlantirishda bevosita ota-onalarning ham o‘rni va roli katta. Shu 

sababli ota-onalar uchun ham tavsiyalar berib borish jarayonning natijaviyligini oshiradi. Bolaga sifatli nutq 
materialini taqdim etish va kundalik hayotda doimiy muloqotni ehtiyoj sifatida kiritish bolalar lug‘at boyligini 
sezilarli darajada oshiradi. Ota-onalar tomonidan farzandi bilan doimiy muloqotda bo‘lish, ular bilan o‘yash, 
savollariga tushunarli va aniq javob berish, bola bilan muloqotga kirganda ularga tushunarli, ravon gapirish 
muhim hisoblanadi. Ota-onalarning faoliyatda ma’suliyat bilan yondashuvi bolalarda nafaqat lug‘at foylligini, 
balki intellektual faoliyatning ham rivojlanishiga katta hissa qo‘shadi.

Yengil dizartriyali bolalarning lug‘at boyligini rivojlantirish uzoq muddat davom etadigan pedagogik jarayon 
bo‘lib, bu jarayonda ota-ona va pedagogning hamkorligi muhim hisoblanadi. Ish jarayonining samarali va nati-
javiy bo‘lishi uchun yuqoridagi tavsiyalardan va ilovalardan foydalanish orqali kompleks yondashuv jarayonini 
amalga oshirish maqsadga muvofiq. Mahg‘ulotlarni ma’lum tartib asosida doimiy va tizimli olib boorish bolalarda 
lug‘at boyligini sezilarli darajada oshishiga hamda praksisni yaxshilanishiga yordam beradi.

Dizartriya nutq nuqsoniga ega bo‘lgan bolalar bilan ishlashda eng muhimi – har bir bolaning shaxsiy imkoni-
yatlarini va individual rivojlanishini hisobga olish, mashg‘ulotlarini o‘yin shaklida olib borish, bolalarga o‘rinli 
tanaffus berish, bolalarni yetarlicha rag‘batlantirish natijalarning qisqa muddatda samarali bo‘lishini ta’minlaydi. 
Bunday yondashuvlar bolada qiziqish uyg‘otadi va ularning imkoniyatlarini kengaytiradi. 

Foydalanilgan adabiyotlar ro‘yxati:

